
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республика мутасын торъя категория гражданаöс, кодъяслöн эм право государственнöй социальнöй отсöг  вылö, пассажирскöй автомашина транспортын (такси кындзи) 2008 воын транспорт услугаясöн лöсялöмöн могмöдöм йылысь
Коми Республика мутасын торъя категория гражданалы, кодъяслöн эм право государственнöй социальнöй отсöг вылö, пассажирскöй автомашина транспортын (такси кындзи) транспорт услугаяс лöсялöмöн сетöм могысь Коми Республикаса Правительство шуис:
1. Коми Республика мутасын торъя категория гражданаöс, кодъяслöн эм право государственнöй социальнöй отсöг вылö, пассажирскöй автомашина транспортын (такси кындзи) 2008 воын транспорт услугаясöн öткодя могмöдöмыс вöчсьö Коми Республикаса Правительство, меставывса асвеськöдлан органъяс да автотранспорт организацияяс либö асшöр уджалысьяс костын (водзö – нуысь-вайысь) карса, карлöн районпытшса да каръяс костын районпытшса маршрутъяс вылын (водзö – районпытшса маршрутъяс вылын сёрнитчöмъяс) да Коми Республикаса Правительство да карбердса межмуниципальнöй да каркостса межмуниципальнöй маршрутъяс вылын, кутшöмъяслöн лыддьöгыс вынсьöдсьö Коми Республикаса промышленносьт да энергетика министерствоöн (водзö – межмуниципальнöй маршрутъяс вылын сёрнитчöмъяс)  нуысь-вайысьяс костын кырымалöм сёрнитчöмъяс серти  гражданалы календарнöй тöлысь вылö социальнöй проезднöй билет серти (водзö – социальнöй проезднöй билет) ветлöдлан право сетöмöн татшöм сикас социальнöй проезднöй билетъяс серти:
а) карса маршрутъяс вылын автбусöн ветлöм вылö 120 шайта социальнöй проезднöй билетъяс;

б) орöдан талонъяса социальнöй проезднöй билетъяс, кутшöмъяс пиысь быдöн сетö право мунны 10 км ылнаö бöръясö пыртöмöн районпытшса (карбердса да каркостса) маршрут вылын да межмуниципальнöй (карбердса да каркостса) маршрут вылын:

120 шайта 40 орöдан талона, татчö оз пыр 2008 вося май 1 лунсянь сентябр 30 лунöдз кадколаст;

120 шайта 60 орöдан талона, 2008 во май 1 лунсянь сентябр 30 лунöдз кадколастö.
2. Социальнöй проезднöй билет подув вылын ветлöдлан правоыс сетсьö Россия Федерацияса гражданалы, кодъясöс гижöма урчитöм пöрадок серти Коми Республика мутасын оланін кузя, наöн документъяс петкöдлöм бöрын, кутшöмъяс эскöдöны, мый найö пырöны граждана категорияö, мый индöма тайö шуöм дорö 1 №-а да 2 №-а содтöдъясын (водзö – граждана).

3. Гражданалöн эм право босьтны став сикас социальнöй проезднöй билетысь öтиысь оз унджыкöс, мый индöма тайö шуöмлöн 1 пунктлöн "а" да "б" подпунктъясын, олан места кузя наöн документ петкöдлöм бöрын, кутшöм эскöдö социальнöй отсöг вылö правосö.
Гражданалöн, кодъяс олöны олан пунктъясын, кутшöмъяс районнöй шöринсянь 125 км ылнаын ставöн вöдитчан öнія автомашина туйяс кузя, эм право босьтны кык социальнöй проезднöй билет, мый индöма тайö шуöмлöн 1 пунктса "б" подпунктын, öтувнас 120 шайтöн.

4. Коми Республика мутасын овлан места кузя социальнöй проезднöй билет босьтöм вылö граждана петкöдлöны  документъяс, кутшöмъяс эскöдöны социальнöй отсöг вылö право, да сетöны Коми Республикаса йöзлы отсöг сетан агентстволöн мутас органö (водзö – Агентстволöн мутас орган) овлан места серти татшöм документъяс:
1) гижöда формаын шыöдчöм;

2) справка, мый сетіс олан места серти Агентстволöн мутас орган, кутшöм эскöдö, мый социальнöй проезднöй билетсö олан места серти локтан тöлысь кежлö эз вöв босьтöма.

5. Сэк, кор гражданинöн сетöм орöдан талонын индöм ылна серти мунан ылнаыс  лоö 5 км-öдз унджык, содтöд орöдан талон оз сетсьы.
Колана мунöм вылö  орöдан талон мындаыс, мый эм, оз кö тырмы, гражданин вермö наöн вöдитчыны ылна серти лöсялана сувтлан пунктöдз, кольöм туй юкöнысь гражданин вештысьö нуысь-вайысьлöн öнія тариф серти.

6. Социальнöй проезднöй билет номера, нима да сэтчö пыртöма татшöм юöр:
1) гражданинлöн ов, ним, вич;

2) муниципальнöй юкöнлöн ним;

3) нуысь-вайысьлöн ним;

4) социальнöй отсöг сетан мераяслöн категория;

5) документлöн, кутшöм эскöдö социальнöй отсöг вылö правосö, серия да номер;

6) вына тöлысь.

Орöдан талонъясын эм социальнöй проезднöй билетлöн вына тöлысь йылысь юöр да найöс эскöдöма Агентстволöн мутас органса печатьöн.

7. Социальнöй проезднöй билет вына карса маршрутъяс вылын сійö муниципальнöй юкöнын, кодлöн мутасын вöлі сійöс ньöбöма, став нуысь-вайысьлöн транспортын, кодъяс кырымалісны сёрнитчöмъяс районпытшса маршрутъясын, сы вылö видзöдтöг, кутшöм нуысь-вайысьöн олöмö пöртсьö социальнöй проезднöй билет иналöмыс.
Орöдан талонъяса социальнöй проезднöй билет районпытшса (карбердса да каркостса) маршрутъясын да межмуниципальнöй (карбердса да каркостса) маршрутъясын сетö право мунны став нуысь-вайысьыслöн транспортын, кодъяс кырымалісны сёрнитчöмъяс районпытшса да межмуниципальнöй маршрутъясын лöсялöмöн, сы вылö видзöдтöг, кутшöм нуысь-вайысьöн олöмö пöртсьö орöдан талонъяса социальнöй проезднöй билет иналöмыс.

8. Социальнöй проезднöй билет бланокъяс вöчсьöны öтилаын Коми Республикаса йöзлы отсöг сетан агентстволöн заказ серти Коми Республикаса республиканскöй бюджет тшöт весьтö.
9. Лыддьыны вынтöмöн 2008 вося январ 1 лунсянь:

1) "Коми Республика мутасын торъя категория гражданаöс, кодъяслöн эм право государственнöй социальнöй отсöг вылö, пассажирскöй автомашина транспортын (такси кындзи) 2007 воын транспорт услугаясöн ставлы лöсялöмöн могмöдöм йылысь" Коми Республикаса Правительстволысь 2006 во декабр 29 лунся 336 №-а шуöм;

2) "Коми Республика мутасын торъя категория гражданаöс, кодъяслöн эм право государственнöй социальнöй отсöг вылö, пассажирскöй автомашина транспортын (такси кындзи) 2007 воын транспорт услугаясöн ставлы лöсялöмöн могмöдöм йылысь" Коми Республикаса Правительстволöн 2006 во декабр 29 лунся 336 №-а шуöмö вежсьöмъяс пыртöм йылысь" Коми Республикаса Правительстволысь 2007 во март 15 лунся 38 №-а шуöм;

3) "Коми Республика мутасын торъя категория гражданаöс, кодъяслöн эм право государственнöй социальнöй отсöг вылö, пассажирскöй автомашина транспортын (такси кындзи) 2007 воын транспорт услугаясöн ставлы лöсялöмöн могмöдöм йылысь" Коми Республикаса Правительстволöн 2006 во декабр 29 лунся 336 №-а шуöмö вежсьöмъяс пыртöм йылысь" Коми Республикаса Правительстволысь 2007 во июль 26 лунся 156 №-а шуöм.

10. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

Коми Республикаса Юралысь                                                         В. Торлопов

Сыктывкар
2007 вося декабр 18 лун

298 №

Коми Республикаса Правительстволöн 
2007 во декабр 18 лунся 298 №-а шуöм дорö
1 №-а СОДТÖД

Торъя категория граждана, кодъяслы социальнöй отсöг сетöмыс пырö Россия Федерация веськöдлöм улö да кодъяслы 2008 воын сетсьö социальнöй проезднöй билет серти мунöм вылö право,

ЛЫДДЬÖГ

1. Великöй Отечественнöй войнаса вермытöмъяс.
2. Великöй Отечественнöй война вылын участвуйтысьяс, сы лыдын найö, кодъяс лоины вермытöмъясöн öтувъя висьöм, удж вылын доймöм да мукöд помка вöсна (йöз кындзи, вермытöмлуныс лои кö наöн право торкалöмъяс вöсна).
3. Фашизмлöн тыр арлыдтöм вöвлöм узникъяс, сы лыдын найö, кодъясöс лыддьöны вермытöмъясöн öтувъя висьöм, удж вылын доймöм да мукöд помка вöсна (йöз кындзи, вермытöмлуныс лои кö наöн право торкалöмъяс вöсна).

4. Боевöй тышъясса ветеранъяс.
5. Боевöй тышъясса вермытöмъяс.

6. Йöз, кодъяслы сетöма "Блокаднöй Ленинградса олысьлы" пас.
7. Пöгибнитöм (кувсьöм) Великöй Отечественнöй войнаса вермытöмъяслöн, Великöй Отечественнöй война вылын участвуйтысьяслöн, боевöй тышъясса вермытöмъяслöн да боевöй тышъясса ветеранъяслöн семьяясö пырысьяс.

8. Вермытöмъяс, челядь-вермытöмъяс.
9. Чернобыльса АЭС вылын авария бырöдöмын участвуйтысьяс, йöз, кодъяс веськалісны радиация улö.

10. Йöз, кодъяслы сетöма "СССР-са пыдди пуктана донор", "Россияса пыдди пуктана донор", "РСФСР-са пыдди пуктана донор" пасъяс.

Коми Республикаса Правительстволöн 

2007 во декабр 18 лунся 298 №-а шуöм дорö
2 №-а СОДТÖД

Торъя категория граждана, кодъяслы социальнöй отсöг сетöмыс пырö Коми Республика веськöдлöм улö да кодъяслы 2008 воын сетсьö социальнöй проезднöй билет серти мунöм вылö право,

ЛЫДДЬÖГ
1. Уджвывса ветеранъяс.

2. Йöз, кодъяслы бöр сетісны бур ним да йöз, кодъяс веськалісны политическöй мыждöм улö.

3. Йöз, кодъяс уджалісны тылын 1941 во июнь 22 лунсянь 1945 во май 9 лунöдз квайт тöлысьысь эз этшаджык, СССР мутаслöн недыр кежлö мырддьöм му вылын уджалан кадколаст киритöмöн, либö кодъясöс пасйöма Великöй Отечественнöй война кадö асьсö жалиттöг уджысь орденъясöн либö медальясöн (тылын уджалысьяс).

4. Олöма арлыда граждана (60 арöсысь ыджыдджык мужичöйяс, 55 арöсысь ыджыдджык нывбабаяс), кодъяс босьтöны уджалан пенсия пöрысьлун вöсна либö уна во уджалöмысь пенсия федеральнöй законодательство серти, кодъяслöн эм 40 воысь абу этшаджык мужичöяслы да 35 воысь нывбабаяслы уджалан стаж да кодъяслöн абу социальнöй отсöг мераяс вылö мукöд помка вöсна право.

5. Уджавтöм йöз, кодъяслы сетöма Коми Республикаса почёт нимъяс, кодъяс петісны пенсия вылö сы вылö право артман подув вылö видзöдтöг.

6. Йöз, кодъяслы сетöма "Коми Республикаса пыдди пуктана донор" пас.

7. Öткöн олысь олöма граждана, кодъяслы тыри 80 арöс.

8. Уна челядя семьяясысь челядь, кодъяс лоöны общеобразовательнöй  учреждениеясса велöдчысьясöн.

9. Йöз, кодъяс колльöдöны уджсикас серти уджавны верманлун воштöмын III тшупöда вермытöмöс да кага-вермытöмöс.

10.  Военнöй службаса ветеранъяс.

11. Государственнöй службаса ветеранъяс.

12. Ыджыд арлыда граждана (60 арöсысь ыджыдджык мужичöйяс, 55 арöсысь ыджыдджык нывбабаяс), кодъяс босьтöны уджалан пенсия пöрысьлун вöсна либö уна во уджалöмысь пенсия федеральнöй законодательство серти, лоöны судзсьытöма олысь семьяясö пырысьясöн либö судзсьытöма öткöн олысь гражданаöн.

Комиöдіс   Афанасьева Е.

8 360 пас

